
ПРЕЗИДЕНТ

31 МАМЫР – САЯСИ ҚУҒЫН-СҮРГІН ҚҰРБАНДАРЫН ЕСКЕ АЛУ КҮНІ

ПРЕЗИДЕНТ ТАПСЫРМАСЫНЫҢ ПӘРМЕНІ

тағдыр

Әр өңірде аймақтық комис-
сия құрылды. Өңірлік экспедиция 
жұмыстарын жүргізуге ғалымдар, 
тарихшылар, филологтар, архив 
және музей қызметкерлері мен зия
лы қауым өкілдері  үш жыл бойы 
тер төкті. Осы уақыт аралығында 
жасалған зерделеу жұмыстары 
мен тарих қатпарынан алынған 
тың ақпараттар жайында «Қо
ғамдық келісім» мекемесі ди рек 
торының орынбасары, фи ло   софия 
докторы (PhD), саяси қуғынсүргін 

құрбандарын ақтау жөніндегі 
өңірлік комиссия мүшесі Дәулет 
Омаровтан сұраған едік.

Оның айтуынша, облыстық 
архив тің  6 қорынан 90ға жуық  
құжат  іріктелген. «Қызылорда 
округ тік Жұмысшы, диқаншылар 
және қызыләскер депутаттарының 
атқару комитетi», «Қызылорда қала
сы еңбекшiлерi депутат тар кеңе
сiнiң Қызылорда қа лалық атқару 
комитетi»,  «Қы зылорда аудандық 
атқару комитеттерi» және тағы 

басқа архив қорындағы құжаттар 
сараланып, зерделенген. Соны-
мен бірге облыстық  ішкі істер 
де партаментінде «ақталуға  жат-
пайды»  деген  құпия  қормен  жұ
мыс жүргізілген. Онда 19291931 
жылдардағы ұжымдастыру, көте
рілістер кезіндегі, 19371939 жыл
дардағы саяси репрессия тұсында 
және Ұлы Отан соғысы жылдарын-
да қудаланған азаматтар, күштеп 
көшірілгендер туралы бірнеше іс 
анықталған. 

ТӘРТІП БҰЗУ МА, 
ҚОҒАМНЫҢ КЕСЕЛІ МЕ?

Ал, облыстық ішкі істер депар
та ментінің мәліметінше, ай
мағымызда биыл вандализм дерегі 
тіркелмеген. Себебі, кө біне мұндай 
жағдайлар ұсақ бұзақылық немесе 
аумақты ластау секілді баптар бо
йынша әкімшілік жауапкершілікке 
тартылады. Дегенмен, мұндай 
әрекеттердің бәрін вандализм деу-
ге болады. Одан бөлек, қоғамдық 
мүлікті қирататындар, саябақтағы 
орындықтарды бүлдіретіндер де 
кездеседі. «Тәртіп бұзу» ретінде 
бағалағанмен, бәрі де вандализмнің 
белгісі.

Статистикаға сүйенсек, был-
тыр да елімізде 5 мыңнан астам 
вандализм әрекеті тіркеліпті. 
Тәртіпсіздікке тұсау салу керегіне 
Президент ҚасымЖомарт 
Тоқаев Атырауда өткен Ұлттық 
құрылтайда да ерекше тоқталып, 
вандализмді қоғамның кеселі 
ретінде атаған еді. Мемлекет бас-
шысы қоғамдық мүліктен бастап 
мыңжылдық мәдени мұраларға 
дейін бүлдіру әдетке айналғанына 
алаңдаушылық білдірді.

– Бурабайдағы Жұмбақтасты, 
Баянауылдағы Кемпіртасты қа
раңыздар. Ең жауһар жер леріміздің 
сұлулығы ши майдың астында 
қалып жатыр. Үйдегі лифтіні, 
ауладағы ойын алаңын, көшедегі 

аялдаманы қиратудың қандай 
қисыны бар?! Мұның бәрі – барып 
тұрған тәртіпсіздік, мәдениетсіздік. 
Өркениетті елдің әрбір азаматы 
қоғам мүлкін өз мүлкіндей қорғауы 
керек, – деді Президент.

Сол секілді Мемлекет басшысы 
қалалық сенбілік кезінде де ванда-
лизммен батыл түрде күресу қажет 
екеніне назар аударды. Заң мен 
тәртіп үстемдігі бәріне қатысты 
екенін алға тартып, қатаң жаза-
ланатынын жеткізді. Бұл ретте 
Пре зидент дүние жүзінде, нақты 
айт қанда, Жапонияда, Оңтүстік 
Кореяда, Қытайда, Сингапурда жа
ғым ды мысалдар көп екенін атап 
өтті.

ВАНДАЛИЗМ: 
ЖАЗА КҮШЕЙТІЛДІ, 
ҚОҒАМДЫҚ ТӘРТІП ЖАҚСАРА МА?

Вандализм елімізде жиі көрініс беретін 
құбылысқа айналып отыр. Зираттарды қирату, 

табиғатты бүлдіру, ескерткіштерге жазу жазып кету, 
сурет салу сияқты талай оқиға болып жатады. Бірақ 

оған қоғамның назар аударуы сирек. Өңіріміздің 
өзінде мұндай оқиғалар жиі орын алады. Айталық, 

тарихи маңызы түсіндіріп жатуды қажет етпейтін 
ерекше ескерткіштердің бірі Сауысқандық 

петроглифтерін бүлдіргендер туралы мәселе Пар-
ламентте де көтерілді. 

Жалпы, кейінгі жылдары тарихи тұлғалардың 
зираттарын, ескерткіштерін қорлау оқиғалары да, 

экологиялық вандализм ерекше қорғалатын көрікті 
орындарды бүлдіру жағдайлары да жиі тіркелуде. 
Жақында ғана Ішкі істер министрлігі жыл басынан 
бері 5 мыңнан астам өзгенің мүлкін бүлдіргендер 

жауапқа тартылғанын хабарлаған еді.

АҚТАҢДАҚТАР
АҚИҚАТЫ

ҚР Президенті Қасым-Жомарт Тоқаевтың Жарлығымен 2021 жылы саяси қуғын-сүргін 
құрбандарын толықтай ақтау жөніндегі мемлекеттік комиссия құрылған болатын. Комиссия алдын-
да бірнеше нақты міндеттер тұрды. Ең алдымен саяси қуғын-сүргін құрбандарына қатысты тарихи 

әділдікті қалпына келтіріп, ақтау процестерін ғылыми зерделеу. Сонымен қатар жабық архивтердегі 
қуғын-сүргін жөніндегі материалдардың зерттеушілерге қолжетімді болуын қамтамасыз ету.

ҮКІМЕТ ОТЫРЫСЫ

ЕКІНШІ ЖАРТЫЖЫЛДЫҒЫНАЕКІНШІ ЖАРТЫЖЫЛДЫҒЫНА
«СЫР МЕДИА» ЖШС«СЫР МЕДИА» ЖШС-на-на ҚАРАСТЫ  ҚАРАСТЫ 

ГАЗЕТТЕРГЕ ЖАЗЫЛУ ГАЗЕТТЕРГЕ ЖАЗЫЛУ ЖҮРГІЗІЛУДЕЖҮРГІЗІЛУДЕ

 «Сыр бойы» газетіне  «Сыр бойы» газетіне 
жазылу бағасы жазылу бағасы 
жекелер үшін: жекелер үшін: 

6 айға – 4000 теңге,6 айға – 4000 теңге,
мекемелер үшін: мекемелер үшін: 

6 айға – 5000 теңге6 айға – 5000 теңге

ӨҢДЕУ 
ӨНЕРКӘСІБІ:
АЛДА АУҚЫМДЫ 
ЖОБАЛАР БАР

Сейсенбіде  Үкімет отырысынан кейін облыс 
әкімі Нұрлыбек Нәлібаевтың төрағалығымен өңдеу 
өнеркәсібін дамыту мәселесі талқыланған мәжіліс 

өтті. Аймақ басшысы жауапты сала басшыла-
рына тапсырма беріп, алдағы жұмыс жоспарына 

тоқталды.

– Өткен 4 айда Қызылорда облысының өңдеу өнеркәсібі 
саласында өндірілген өнім көлемі былтырғы жылдың осы 
кезеңімен салыстырғанда 46,9% артты. Бұл көрсеткіш бо
йынша бірнеше ай бойы өсім қалыптасып, өңір бірінші 
орынға тұрақтады. Қызылорда қаласы және аудан әкімдері 
бөлінісінде де өңдеу өнеркәсібі көлемінің өсімі байқалады. 

ҚАУІПСІЗДІК 
КЕҢЕСІНІҢ 
ОТЫРЫСЫ ӨТТІ

Кеше Президент Қасым-Жомарт Тоқаевтың 
төрағалығымен Қазақстан Республикасы Қауіпсіздік 

Кеңесінің кезекті отырысы өтті.

Жиын барысында терроризм мен экстремизмге қарсы 
ісқимыл саласындағы жұмыстардың тиімділігін арттыру 
мәселелері қарастырылды.

Ұлттық қауіпсіздік комитетінің төрағасы Ермек 
Сағымбаев баяндама жасады. Сонымен қатар бірқатар 
салалық мемлекеттік органдардың басшылары мәлімет берді.

Мемлекет басшысы экстремистік әрекеттердің 
алғышарттарын анықтап, олардың алдын алу, халықаралық 
терроризмнің таралуына жол бермеу, соның ішінде 
заңнамалық және ұйымдастырушылық базаны жетілдіру, 
дұрыс ақпараттық саясатты іске асыру жөніндегі кешенді 
тәсілдердің маңызды екенін атап өтті.

Отырыс соңында мемлекеттік органдарға нақты тапсыр-
малар берілді.

ОРТА
ДЕРЖАВАЛАР 
КӨПЖАҚТЫ 
КӨЗҚАРАС 
ИДЕЯСЫНА БЕРІК
«Euronews-те Қазақстан Президенті Қасым-Жомарт 

Тоқаевтың орта державалардың рөлі туралы мақаласы 
жарияланды» деп хабарлайды Қазақпарат.

«Қазақстан сияқты елдер жаңа күшпен алға шығып, 
қатысушы ретінде ғана емес, сонымен қатар жаһандық 
аренадағы жауапты ойыншы ретіндегі өз рөлін көрсете 
білуі керек. Төтенше геосаяси турбуленттілік пен тұрақты 
қақтығыстарға толы бүгінгі әлемде көпжақты шешімдер 
өте маңызды. Еуропа, Таяу Шығыс және Африкадағы 
соғыстар жүздеген мың адамның өмірін қиып, климаттың 
өзгеруі миллиондаған адамды аш, жалаңаш және баспанасыз 
қалдырып жатыр. Бұл қақтығыстар шешілмейтіндей болып 
көрінеді.

ҮКІМЕТ 
40 МЛРД ТЕҢГЕ 
БӨЛЕДІ

Ауылдарда аурухана салуға және жөндеуге 
осынша қаржы қарастырылып отыр. Үкімет 

басшысы Олжас Бектенов «Ауылда денсаулық 
сақтауды жаңғырту» ұлттық жобасы аясында 

медициналық мекемелерді салу және жаңғырту 
үшін Үкімет резервінен 39,9 млрд теңге бөлу 

туралы қаулыға қол қойды. 

Ұлттық жобаны жаңғырту Мемлекет басшысының 
«Әділетті мемлекет. Біртұтас ұлт. Берекелі қоғам» атты 
Жолдауында айтылған тапсырмаларды орындау аясында 
іске асып жатыр. 

Бұл ретте 655 медициналықсанитариялық алғашқы 
көмек (МСАК) нысандарын салу және орталық аудандық 
ауруханаларды жаңғырту көзделген. 

Жобалар жобасметалық құжаттаманың (ЖСҚ) 
әзірлігіне қарай өңірлердің әкімдіктерінен берілген 
өтінімдерге сәйкес қаржыландырылады. 

Сонымен Үкімет резервінен қаралған қаржы ауылдық 
елді мекендерде ЖСҚ дайын 297 алғашқы медициналық 
көмек нысанын салуға бағытталмақ. Оның ішінде 
медициналық пункттер, фельдшерлікакушерлік пункттер 
және дәрігерлік амбулаториялар бар. Бөлінген қаражаттың 
бір бөлігі бірқатар өңірлерде көпсалалы аудандық ауруха-
на ғимараттарын күрделі жөндеу, қосымша ғимарат салу 
сынды құрылыстарға да бағытталатын тәрізді. 

ҚОСЫМША 
ВАГОН 
МӘСЕЛЕНІ 
ШЕШЕ АЛА МА?

Демалыс маусымы басталмай жатып, 
туристік бағыттарға билет тапшы, деп хабар-

лайды 24KZ. Ал оны алып-сатумен айналыса-
тын делдалдардың мәселесі шешілмей тұр. 

Мәжілісте осыған қатысты көтерілген мәселеге 
Көлік министрі жауап берді. 

Марат Қарабаевтың айтуынша, тапшылықтың ал-
дын алу бойынша жұмыстар жүргізіліп жатыр. Алдағы 
уақытта елдегі курорттық аймақтарға қатынайтын рейс
тер мен пойыздар саны артады. Әсіресе Алакөл мен 
Балқаш бағытында пойыздар саны артпақ. Сондайақ 
билеттердің бағасы қолжетімді болады. «Бұдан бөлек, 
тағы бірқатар жолаушылар вагонын сатып алу көзделіп 
отыр», – дейді ол. Министрдің мәлімдеуінше, қосымша 
қатынайтын пойыздарға билет сатылымға әлі шықпаған. 
Әйтсе де оның құны қолжетімді болатын көрінеді. Соны-
мен қатар биыл 140 вагон сатып алу жоспарда бар.

Ақпарат көздерінен

ҚАЙ ЕЛ ҚАЛАЙ КҮРЕСЕДІ?

Расында да, дамыған елдерде үлгі етіп 
аларлық мысал көп. Айталық, Сингапур-
да вандализм әрекеттері сирек байқалады. 
Мұның себебі 1966 жылы қабылданған «Ван-
дализм акті» заңына тікелей қатысты. Заң 
қоғамдық мүлікті бүлдіргендерге, графитти 
салып, ойына келгенді жасайтын бұзақыларға 
2 мың доллар көлемінде айыппұл белгілейді. 
Немесе үш жылға дейінгі мерзімге бас 
бостандығынан айырады. Кей жағдайда 
кінәліге дүре соғу жазасы тағайындалады. 
Осындай қатаң жазаның нәтижесінде Синга-
пур әлемдегі ең қауіпсіз елдің қатарына кіріп 
отыр. 

Мұндай мысалдар жетерлік. Англия-
да осындай әрекеттің салдарынан келген 
шығын 5000 фунт стерлингке дейін болса, 
онда 2500 фунт айыппұл төлетеді. Немесе бір 
айға бас бостандығынан айырады. Ал егер 
шығынның көлемі 5000 фунттан асып кет-
се, шығынның өтемін төлеуге мәжбүрлейді 
немесе алты айға түрмеге қамайды. Тарихи 
жәдігерлерді қорлағандарды 10 жылға дейін 
бас бостандығынан айыруы мүмкін.

АҚШ-тың Калифорния штатында шығын 
көлемі 400 доллардан асып кетсе, онда 5 мың 
доллар айыппұл арқалатып жібереді. Егер 
он мың доллардан асса, заң бұзған адам 50 
мың доллар төлеуге мәжбүр болады. Немесе 
соған сәйкес мерзімге түрмеге қамалады. Кей 
жағдайда айыппұл да салынады, темір торға 
да отырғызылады. 

Қоғамдық орындардағы мүліктерді 
қирату, граффити салу, тарихи жәдігерлерді 
ластау секілді әрекеттерге Жапонияда да 
қатаң жаза белгіленген. Егер вандализм 
әрекеті ұсақ бұзушылық ретінде танылса, 
оған 20 мың иен айыппұл салынады екен. Ал-
да-жалда ғимараттың қирауына, адам өліміне 
әкеліп соқса, онда 5 жылға дейін темір торға 
қамайды. Ауыр бұзақылық ретінде танылған 
істе 3 жылға дейін бас бостандығынан айыру 
және 300 мың иен айыппұл тағайындалады. 
Тарихи жәдігерлер, мәдени мұралар бүлінген 
жағдайда 5 жыл түрмеге отырғызады немесе 
миллион иен айыппұл төлеуге міндеттейді.

Оңтүстік Кореяда да ғимаратқа не 
нысанға келтірген зияны үшін 7 миллион 
вон айыппұл және 3 жыл бас бостандығынан 
айыру тағайындалады. Бұған қоса, бөтен 
біреудің жеке аумағына кіргені үшін де 5 
миллион вон төлеткізеді.

Бір сөзбен, әлем елдерінде қоғамдық 
мүлікті бүлдіргендерге жаза әжептәуір ауыр, 
яғни, Парламентіміз вандализмнің жолын 
кесу үшін айыппұлды ауырлатуы негізсіз 
емес.

700 МЫҢ ТЕҢГЕДЕН АСТАМ 
АЙЫППҰЛ

Мемлекет басшысының Ұлттық 
құрылтайда айтқан сөзі пәрмен ала бастады. 
Өткен аптада Мәжіліс вандализм үшін жаза-
ны қатайтатын заң жобасын қабылдап, оны 
Сенаттың қарауына жіберді. 

Енді құжат қолданысқа енгізілгеннен ба-
стап Қылмыстық кодекстегі «Вандализм» 
бабындағы жаза мерзімі ұлғаяды. Соған 
сәйкес 100 АЕК-тен 200 АЕК-ке, шамамен 
740 мың теңгеге дейін айыппұл салынады. 
Болмаса сол мөлшерде түзету жұмыстарына 
жегіледі. Не 160 сағатқа дейін қоғамдық 
жұмыстарға тарту, не 50 тәулікке дейін 
қамауға алу жазасы қарастырылған.

Бұдан бөлек, Қылмыстық кодекстің 
434-бабындағы жекелеген бөліктерінде «Ұсақ 
бұзақылық» ғимараттарды, өзге де құрылыс 

жайларды, тұрғын үй-жайларды, көпшілік 
пайдаланатын орындарды, көліктегі және 
өзге де қоғамдық орындардағы мүліктерді 
бүлдіргені үшін де жаза мөлшері ұлғайды. 
Соған сәйкес, 50 АЕК мөлшерінде айыппұл 
салынады немесе 5 тәуліктен 20 тәулікке 
дейін әкімшілік қамауға алынады. Мұндай 
кесел әрекетін бір жыл ішінде қайталаған 
адамды 20 күннен бастап 30 тәулікке дейінгі 
мерзімге әкімшілік қамауға алу көзделген.

Сондай-ақ Қылмыстық кодекстің 203-
бабы «Ерекше құндылығы бар заттарды 
қасақана жою, әкету немесе бүлдіру» алдын 
ала сөз байласқан адамдар тобы, бірнеше рет 
жасаған адамдар тобы арнайы нормалары-
мен толықтырылды. 

«Ортақ пайдаланылатын орындарды лас-
тау» бабы бойынша бұзушылықтар үшін 
жаза екі есеге ұлғайтылды. Саябақтарды, 
скверлерді ластағаны, оның ішінде 
белгіленбеген жерлерге коммуналдық 
қалдықтарды тастағаны үшін 10 айлық 
есептік көрсеткіш көлемінде айыппұл 
тағайындалады. Ал бір жыл ішінде тағы 
қайталаса, онда 20 айлық есептік көрсеткіш 
көлеміндегі қаражатын мемлекетке өтеуге 
тиіс.

МІНДЕТ – МӘДЕНИЕТСІЗДІКТІ 
БОЛДЫРМАУ

Заңдағы өзгерістер вандализмге 
қаншалықты тоқтау салатынын айту қиын. 
Бірақ мұндай әрекеттер қатаң жазаланбаса, 
қоғамдағы тәртіп те әлсірейтіні анық. Мұның 
соңы өздерін жазаланбайтындай сезінетін 
азаматтар қатарын арттырып, қылмыстың 
өршуіне де ықпал етуі мүмкін, яғни, дүние-
мүлікті қиратуға бағытталған тәртіпсіздіктің 
жанама әсері де бар деген сөз.

Мәселеге тек құқықтық жағынан қарауға 
да болмайды. Мамандар еліміздегі ван-
дализммен байланысты негізгі проблема-
лар қоғамдық сана мен білімнің жоқтығы 
екенін айтады. Қоғамдық кеңістіктер мен 
ортақ меншіктің маңыздылығын түсінбеу, 
салдарынан адамдардың қоршаған орта 
мен қала нысандарын бағаламауына және 
оларға қамқорлық жасамауына дейін апа-
рады. Қоғамдық орындарда тиімді монито-
ринг пен қадағалаудың жоқтығы вандализм 
әрекеттерінің көбеюіне әкеледі. 

Әлеуметтік-экономикалық мәселелер 
де маңызды рөл атқарады. Кедейлік, жұ-
мыс сыздық және әлеуметтік шиеленістің 
жоғары деңгейі вандализм әрекеттерін 
өршітуі мүмкін. Оған қоса мамандар про-
блеманы түбегейлі шешу үшін креативті ин-
дустрия өкілдерін де тарту тиімді екенін ай-
тады. Өйткені қоғамдық сананы, мәдениетті 
қалыптастыруда трендтегі іс-әрекеттер 
нәтижелі.

Қалай дегенмен, кейінгі уақытта ванда-
лизм мәселесі ушығып тұр. Күн сайын БАҚ 
беттерінде біреулердің халықтың мүлкін, 
коммуналдық меншігін бүлдіргені туралы 
жаңалықтар желдей есіп жүр. Бұл ретте Мем-
лекет басшысының халықтың құқықтық сау-
атын арттыру және қоғамдық тәртіпсіздіктер 
мен мәдениетсіздікті болдырмау жөніндегі 
міндеттері ерекше өзектілікке ие болып отыр.

Қазіргі жағдай мұндай заңсыз әрекеттер 
үшін жауапкершілікті күшейтудің дұрыс 
шешім екенін дәлелдейді. Сонымен қатар 
мұндай жағдайлардың алдын алу үшін 
заңнамалық шаралардан басқа, бірінші кезек-
те жастар арасында тиісті профилактикалық 
жұмыс жүргізілуі қажет.

Биболат СӘТЖАН,
«Сыр бойы»

Жиынға ҚР Президенті Әкімшілігінің 
мемлекеттік инспекторы Рауан Рақымбеков, 
орталық атқарушы органдардың өкілдері, 
облыс әкімінің орынбасарлары мен құқық 
қорғау органдары, басқарма, департамент, 
инспекция басшылары қатысты.

Аймақ басшысы күн тәртібіндегі 
мәселелер бойынша атқарылған жұмыстарға 
тоқталып, нақты міндеттер жүктеді.

– Мемлекет басшысының тапсырмасы-
на сәйкес «Жайлы мектеп» ұлттық жобасы 
аясында 2025 жылға дейін өңірімізде жаңа 
құрылыс стандарттары бойынша 21 мектеп 
салу көзделген. Биыл 10 мектептің құрылысы 
аяқталып, келесі жылы қалған 11 мектепті 
ел игілігіне беру межесі қойылған. Бұл 
құрылыстарға отандық тауар өндірушілердің 
жергілікті өнімдерін қолдану тапсырылды. 
Қазір барлық мектепке жер телімдері беріліп, 
10-ның құрылысы жүргізілуде. Сыртқы 
инженерлік инфрақұрылым тартуды шілде 
айының соңына дейін аяқтаңыздар, 1 тамызға 
дейін жол-көлік желілерін, жарықтандыру, 
абаттандыру, жаяу жүргінші жолдарын және 
аялдамаларын салыңыздар.

Облыста шағын және орта бизнесті 
жан-жақты қолдау шаралары қалыптасты. 
«Бизнестің жол картасы-2025», «Қарапайым 
заттар экономикасы» бағдарламаларына жыл 
сайын бюджеттен қомақты қаржы бөлінеді. 
Қаражаттың тиімді, мақсатты жұмсалуын 
қамтамасыз етіңіздер.

Кәсіпкерлікті дамыту бюджет қаражатын 
таратумен шектелмейді. Әрбір тиыны нысана-
лы және тиімді жұмсалуы тиіс. Қала және ау-
дан әкімдеріне қаржы ұйымдарымен бірлесіп, 
жаңа инвестициялық жобаларды сүйемелдеп, 
жүзеге асыруды тапсырамын. «Қызылорда» 
өңірлік инвестициялық орталығының ба-
сым бағыттарын анықтап, жұмысын одан әрі 
жалғастыру жолдарын пысықтау керек. Об-
лыста шағын және орта кәсіпкерлікті дамыту, 
бизнес ахуалды жақсарту мәселесі күнделікті 
бақылауда болуы тиіс.

Қызылорда қаласы және аудан әкімдері, 
өз аумақтарыңыздағы көше-жол желісінің, 
аулалардың, жасыл желек аймақтарының, 
ғимараттардың қасбетінің тазалығын 
қадағалаңыздар.  Облыстық басқарма бас-
шылары, салаларыңызға қатысты нысан-
дарда тазалық, абаттандыру, көркейту 
жұмыстарының тұрақты жүргізілуіне жеке 
жауаптысыздар. Облыстық кәсіпкерлік және 
өнеркәсіп басқармасы Қызылорда қаласы 
және аудан әкімдерімен бірлесіп, шағын 

және орта бизнес субъектілерінің, халық көп 
шоғырланатын сауда базарлары аумағының 
тазалығын тұрақты бақылауда ұстаңыздар, – 
деді облыс әкімі.

«Жайлы мектеп» ұлттық жобасы ая-
сында инфрақұрылым жүргізуге облыстық 
бюджеттен қаржы бөлініп, құрылыс-монтаж 
жұмыстары басталды. Көше-жол, жаяу 
жүргінші жолдары, аялдама, жарықтандыру 
бойынша бүгінгі күнге 5 нысанның жоба-
сметалық құжаттамалары әзірленген. Қалған 
5 нысанға мамыр айының соңында сарап-
тама қорытындысын алу жоспарланып, та-
мыз айында құрылыс-монтаж жұмыстары 
аяқталмақ.

Соңғы 5 жылда шағын және орта 
кәсіпкерлік субъектілерінің жалпы саны 
45,1%, ондағы жұмыспен қамтылғандар 
саны 26,7%, өндірілген өнім көлемі мен 
салық түсімі 1,8 есе ұлғайды. Шағын және 
орта кәсіпкерліктің жалпы өңірлік өнімдегі 
үлесі 1,1% өсіп, 18,9%-ға жетті. «Бизнестің 
жол картасы-2025» және «Қарапайым заттар 
экономикасы» бағдарламалары аясында 5,5 
мыңнан аса жоба субсидияланды, 3,9 мыңға 
жуық жобаға кепілдік берілді. Ауылдық 
елді мекенде кәсіпкерлікті дамыту үшін 
мемлекеттің 100% қатысу үлесімен құрылған 
«Қызылорда» өңірлік инвестициялық 
орталығы 1500-ге жуық жобаны 
қаржыландырды. Шағын және орта бизнестің 
жаңа жобаларын орналастыруға мүмкіндік 
беретін 6 индустриялық аймақ бар. Қала 
және аудандардың әлеуеті мен мүмкіндігіне 
қарай 8 өңірлік инвестициялық бағдарлама 
әзірленіп, әкімдіктерге ұсынылды.

«Таза Қазақстан» республикалық эко ло-
гиялық акциясын қорытындыласақ, аймақта 
ұйымдастырылған шараларға барлығы 116 
мыңнан аса ерікті, қоғам қайраткерлері, бюд-
жет саласы мен кәсіпорын қызметкерлері 
қатысты. Акция кезінде 6 жарым мың тон-
надан астам қоқыс қалдығы шығарылып, 
елді мекендердегі 505 сквер мен парк, 208 
тарихи-мәдени ескерткіш, 791 әлеуметтік 
нысан, 848 өнеркәсіп және бизнес ныса-
ны, 258 су объектісі, 13 883 аула мен көше 
бойы тазартылды. Оған 900-ге жуық техника 
жұмылдырылды. Сыр жұртшылығы «Таза 
Қазақстан» экологиялық акциясына белсене 
қатысып, өңіріміздің тазалығына өз үлесін 
қосуда.

Облыс әкімінің 
баспасөз қызметі

ВАНДАЛИЗМ: 
ЖАЗА КҮШЕЙТІЛДІ, 
ҚОҒАМДЫҚ ТӘРТІП 
ЖАҚСАРА МА?

НАҚТЫ ТАПСЫРМАЛАР 
ЖҮКТЕЛДІ

Облыс әкімі Нұрлыбек Нәлібаевтың төрағалығымен «Жайлы мектеп» ұлттық 
жобасының, шағын және орта кәсіпкерлікті дамытудың 2030 жылға дейінгі 

тұжырымдамасының іске асуы, «Таза Қазақстан» республикалық экологиялық 
акциясының қорытындысы талқыланған мәжіліс өтті.

Бұл – тынымсыз жұмыстың 
нәтижесі. Сондықтан осы 
қарқынды төмендетпеуіміз қажет. 
Оң нәтижеге қол жеткізу үшін қала 
және аудан әкімдеріне осы бастан 
қосымша резерв іздестіруді тапсы-
рамын. Инвестициялық жобалар 
бойынша туындаған мәселелерді 
шұғыл шешіп, инвесторға қолайлы 
ахуал қалыптастыру қажет. 
Қызылорда қаласы, аудан әкімдері 
облыстық кәсіпкерлік және 
өнеркәсіп басқармасымен бірлесіп, 
биылға жоспарланған жобалардың 
мерзімінде іске қосылуын 
қамтамасыз етіңіздер. Өңірде 
жаңа өндірістерді құру бағытында 
тиісті жұмыс өз деңгейінде жүруі 
керек. Тоқтап тұрған жобаларға 
басқармамен бірге талдау жасап, 
тиімділігіне байланысты ұсыныс 
енгізуді тапсырамын, – деді облыс 
әкімі.

Биыл облыста өңдеу өнер-

кәсібіне бағытталған жалпы құны 
13,8 млрд теңгені құрайтын 15 
жоба жоспарланған.  Бүгінгі күні 
оның 2-еуі іске қосылып, 1 жоба 
сынақ өнімін шығаруда.

Маусым айында шыны 
зауытының ішінен қуаттылығы 

жылына 5 млн шаршы метр энер-
гия үнемдейтін шыны өндірісінің 
жаңа желісі жұмысын бастайды. 
Бүгінде қондырғыларды монтаж-
дау толығымен аяқталды.

Жыл аяғына дейін әк және 
құрғақ құрылыс қоспасы, асфаль-

тбетон, күріш ақтау өндірістерін 
іске қосу жоспарланған. Оған 
қоса, қуаттылығы жылына  720 
мың шаршы метр айна шыға ра-
тын зауыт құрылысы басталады. 
Қаржыландыру мәселесін Өнер-
кәсіпті дамыту қоры қарастыруда.

Түрік инвесторлары қуат-
тылығы 240 мегаваттық жаңа 
жылу-электр орталығын салу-
да. Ақпан айындағы Мемлекет 
басшысының Қатарға жасаған 
іссапары кезінде қуаттылығы 1100 
мегаваттық бу-газ электр станци-
ясын салу туралы келісімге қол 
қойылды. Станцияны 2024-2029 
жылдары Қызылорда облысын-
да салу көзделген. Қазір жобаны 
орналастыру үшін 30 гектар жер 
учаскесі белгіленді. Сондай-ақ 
қуаттылығы 50 МВт-тық жел және 
40 МВт-тық күн электр станцияла-
ры салынады.  

Шет елдермен инвестициялық 
әріптестікті дамыту мақсатында 
түрік компаниясымен тоқыма емес 
бұйымдар және тамшылатып су-
ару қондырғылары өндірісін іске 
асыру межеленген. Сондай-ақ 
кореялық компаниямен қоқысты 
сұрыптау және қайта өңдеу жоба-
сы келісілген. 

ӨҢДЕУ ӨНЕРКӘСІБІ:
АЛДА АУҚЫМДЫ ЖОБАЛАР БАР

Осы жаһандық алауыздық аясында дәстүрлі 
державалар – әлемнің экономикалық және саяси 
алпауыттарының бірігіп жұмыс істеу мүмкіндігі 
азайып барады.

Украинадағы қақтығыс дипломатиялық 
тығырыққа әкелді, Газадағы жалғасып жатқан 
жағдай үлкен гуманитарлық апатқа айналды. 
Ал Үнді-Тынық мұхиты аймағындағы шиеленіс 
конструктивті өзара әрекеттесу есебінен қауіпті 
әрекеттерге итермелейді.

Сонымен бірге Біріккен Ұлттар Ұйымы сияқты 
халықаралық консенсусты ілгерілету үшін құрылған 
құрылымдар да тығырыққа тіреліп жатыр.

ОРТА ДЕРЖАВАЛАР, ИКЕМДІ, 
НЕГІЗГІ ОЙЫНШЫЛАР

БҰҰ Қауіпсіздік Кеңесі тұрақты мүшелерінің 
вето құқығы үнемі тығырыққа тірейтін жағдайларға 
әкеледі. Жаһандық дағдарыс бойынша шешуші 
әрекеттер қабылдауға кедергі келтіре отырып, уни-
латерализм (біржақты әрекет) ұжымдық әрекет ету 
керек кезде сценарийлер қайталана береді.

Бұл мультилатерализм (көпжақты тәсіл) рухын 
одан әрі бұзады және халықаралық институттарға 
деген сенімді төмендетеді. Осыған орай, Қазақстан 
сияқты орта державалар өз өңірлерінде және одан тыс 
жерлерде тұрақтылықты, бейбітшілік пен дамуды 
қамтамасыз ету үшін өсіп келе жатқан мүмкіндіктерге 
ие негізгі ойыншы ретінде әрекет етеді. Алып держа-
валар саясатының күрделілігіне қарамастан, біздің 
икемділігіміз күрделі дипломатиялық ландшафттар-
да сәтті бағыт тауып, ымыраға келу мен бітімге ке-
луге жол ашуға мүмкіндік береді.

Әлемдік алпауыт державалар сияқты жаһандық 
ықпалға ие болмаса да, біз сияқты елдер азық-түлік 
және энергетикалық қауіпсіздік, ақпараттық техно-
логиялар, сондай-ақ жеткізу тізбегінің тұрақтылығы 
бойынша жаһандық аренада айтарлықтай әсер 
ету үшін қажетті экономикалық күшке, әскери 
мүмкіндіктерге және саяси ерік пен дипломатиялық 
шеберлікке ие болуы мүмкін.

Сонымен қатар орта державалар көпжақты 
көзқарас идеясына берік. Өзін осы институттар-
мен шектеулі сезінетін алпауыт державалардан 
айырмашылығы, біздің елдеріміз дауларды шешудің, 
аумақтық тұтастықты қорғаудың және климаттың 
өзгеруі мен пандемия сияқты жалпы мәселелерді 
шешудің осы маңызды жаһандық тетіктеріне тәуелді.

Қазақстан халықаралық диалог пен бірлескен іс-
қимыл үшін үнемі жаңа платформалар іздей отырып, 
көпжақтылықты әрқашан жақтап келеді. Ядролық 
қарусыздану және таратпау саласындағы тұрақты 
жұмысымыздан басқа, біз жаһандық ауқымда жа-
санды пандемия мен биотерроризмнің жойқын 
салдарын болдырмау мақсатында биоқауіпсіздікке 
бағытталған жаңа көпжақты ведомство құруды 
белсенді түрде ілгерілетіп келеміз. 

Біз сондай-ақ биыл Франциямен бірге су 
тапшылығы мен шөлейттену проблемаларына 
тап болған әлем елдері мен қауымдастықтарын 
біріктіруге бағытталған бірінші «бір су» саммитінің 
тең төрағасы болғанымызды мақтан тұтамыз. Соны-
мен қатар біз климат өзгеруінің салдарымен күресу 
жөніндегі өңірлік күш-жігерді үйлестіру үшін 
Орталық Азия мен Ауғанстан бойынша тұрақты даму 
мақсаты (ТДМ) бойынша БҰҰ-ның жаңа Өңірлік 
орталығын өзімізге орналастыруды ұсындық.

Біз сондай-ақ ұзаққа созылған қақтығыстардың 
шешімін табуда өз көмегімізді ұсынудан 
қорықпаймыз. Мұны Әзербайжан мен Армения 
арасындағы бейбіт келіссөздер жүргізу жөніндегі 
біздің жақындағы міндеттемеміз қуаттайды, бұл 
біздің диалогты ілгерілету және бейбітшілікті 
ілгерілету үшін орта державалардың күшіне деген 
сенімімізді айғақтайды.

Келесі жылы Хельсинки қорытынды актісіне 
50 жыл толады. Ол қырғи-қабақ соғыстан 
кейінгі әлемдегі ұлы державалар арасындағы 
алауыздықтардың қайта оралуы мен қайта жан-
дануы туралы ойлануға құнды мүмкіндік береді. 
Алайда одан да маңыздысы – жаһандық бірлікке 
апаратын жол жеңілмейді. Олар бұған дейін де 
сәтті өткен. Әлем келіспеушіліктерді жеңіп үлгерді 
және оны дипломатия мен диалог арқылы қайтадан 
жасай алады. Барлығымыз өз әлемімізге жаңа ты-
ныс алу үшін бірге жұмыс істеуіміз керек. Деген-
мен ірі державалардың бұл үдеріске сенім артуға 
дайындығы барған сайын азайғанын және шағын 
елдердің жеткілікті ықпалының жоқтығын ескер-
сек, бұл қозғалысты басқару – орта державалардың 
міндеті.

Қазақстан сияқты елдер жаңа күшпен алға 
шығып, өзін қатысушы ретінде ғана емес, жаһандық 
аренадағы жауапты ойыншы ретінде де өз рөлін 
көрсетуі керек. Осы сын сағатта біз барлық 
халықаралық серіктестерімізді көпжақтылықты 
нығайтуға – көптеген жетістіктерге жеткен жаһандық 
жүйені жандандыруға және инвестициялауға бізге 
қосылуға шақырамыз.

Біздің ұжымдық іс-әрекеттеріміз бүгінгі бейбіт 
күнге ғана емес, сонымен бірге гүлденген және 
үйлесімді болашаққа деген ұмтылысымызды 
көрсетсін. Міндет қиын, бірақ табандылық, 
көшбасшылық және диалогқа деген берік ниетпен 
біз бүгінгі қиындықтарды ертеңгі жетістіктерге ай-
налдыра аламыз. Көпжақты жаңару дәуіріне жол 
көрсетейік».

ОРТА
ДЕРЖАВАЛАР 
КӨПЖАҚТЫ 
КӨЗҚАРАС 
ИДЕЯСЫНА 
БЕРІК

Р/С Өтетін орны Өткізілетін мерзімі

1 «Amanat» партиясы қалалық филиалы ғимараты 2024 жылғы 05 маусым сағат 16:00-18:00-ге дейін 

Қазақстан Республикасы Президентінің 2022 жылғы 3 наурыздағы  
№826 Жарлығына сәйкес, Қызылорда қаласы әкімінің 2024 жылғы I жартыжылдық 

бойынша қалаға қарасты кент, ауылдық округ және қала тұрғындарымен 
кездесулерінің өткізу

КЕСТЕСІ

Р/С Өтетін орны Өткізілетін мерзімі

1.
Ақжарма ауылдық округі

Баймұрат батыр ауылындағы жаңадан салынған дәрігерлік амбулатория 
ғимаратының маңы

2024 жылғы 31 мамыр
сағат 15:30

2. Ақсуат ауылдық округі 
А.Найзағараев н/з мекенжайында орналасқан спорт кешенінің маңы

2024 жылғы 31 мамыр
сағат 16:45

3. Қызылжарма ауылдық округі
С.Әлжіков атындағы №144 мектептің алды

2024 жылғы 31 мамыр
сағат 18:00

4. Қосшыңырау ауылдық округі
Досан ауылы, Д. Елеусінов көшесінде орналасқан медициналық бекетінің маңы

2024 жылғы 1 маусым
сағат 11:30

5. Қарауылтөбе ауылдық округі
Абай көшесі №27 мекенжайында орналасқан ауылдық клуб маңы 

2024 жылғы 1 маусым
сағат 12:45

6.
Қызылөзек ауылдық округі 

Е.Дәуітбаев көшесі №2 мекенжайында орналасқан  
№39 орта мектебінің ауласы

2024 жылғы 1 маусым
сағат 15:30

7. Талсуат ауылдық округі
Ақмешіт н/з мекенжайында орналасқан ауылдық клуб маңы 

2024 жылғы 1 маусым
сағат 16:45

Р/С Өтетін орны Өткізілетін мерзімі

1. Қ.Яссауи көшесі (Ғ.Мұратбаев көшесінің қиылысы) 2024 жылғы 2 маусым 
сағат 11:00

2. Жаппасбай батыр көшесі (Көпқабатты тұрғын үй маңы) 2024 жылғы 2 маусым 
сағат 12:00

Халықпен кездесулер өткізілгеннен кейінгі жергілікті атқарушы органдардың, 
әлеуетті құрылымдардың /прокуратура, полиция/ басшылық құрамымен, мәслихат 

депутаттарымен, қоғамдық кеңес мүшелерімен азаматтарды жеке қабылдауды өткізу 
кестесі



3№82 (20756) 30 мамыр, бейсенбі  2024 жыл

ТАРИХ

Қаңтардың қызыл шұнақ аязды тү
ні. Азынай соққан қарлы дауыл оқ тын
оқтын ішін тартып, аш бөрідей ұли
ды. Қашаннан да жарығы мардымсыз 
қала көшелері мүлде тастай тү некке 
оранған.

Жұмысынан кеш шыққан Арман 
жалбарынған үнді естіп бұрылған еді. 
Қалтарыстау жерде бір қыздың ал қы
мына пышақ тақаған бұзақылар кө зіне 
шалынды. Дірдір қағып, құ ла ғындағы 
сырғасын ағыта алмай жы лам сыраған 
қыз мұны байқасымен жан ұшыра 
шыңғырды. Ойланбастан көмектесуге 
асықты. Аяқастынан пайда болған 
арашашыға бұзақылар да тап берген. 
Ұзынтұра жігітті шықшытынан ұрып 
мұрттай ұшырған Арман екінші тонау
шымен жеке қалды. Ол болса «келсең, 
кел» дегендей пышағымен ауаны 
осқылап, саспайды. Алайда бокстан 
спорт шебері деген атағы бар Арман 
да оңай шағылатын жаңғақ емес еді. 
Жалтара беріп, жұдырықты жаңбырша 
жаудырды. Ыңырсып, екі бүктетілген 
тәпелтек қарақшы оң жақ қапталдан 
тиген ауыр соққыдан талып түсті. 
Төрттағандап орнынан зорға көтеріле 
берген алғашқы құлағанды иегінің 
астынан шірене теуіп, қайта сұлатты.

Торғайдың балапанындай бүрісіп 
тұрған қызды қолынан жетелеп, жарық 
көшеге алып шыққан Арманға бей
таныс бойжеткен үйіне жеткізіп тас
тауды өтінді. Екеуі бірнеше көшені 
кесіп өтіп, әсем коттедждің атшап
тырым ауласына енді. Еңселі үйдің 
төргі бөлмесінде кішігірім жартастай 
қара шал отыр. Қанталаған жанары, 
бұжбұж жүзіндегі білеудей тыртығы 
кімнің де болмасын мысын басқандай. 
Шалдың шатынаған сұпсуық көздері 
аяушылықты білмес мінезін, сом тұл
ғасы, жапжалпақ жауырыны мен кү
ректей алақаны алапат күш иесі екенін 
танытады. Немересінен (Арман тонау
шылардан құтқарған қыз шалдың жал
ғыз немересі болып шықты) мәнжайды 
естігенде қария ақпанда жараған бу
радай шабынды. Жауатын бұлттай 
түнеріп, күндей күркірегенде қарулы 
екіүш жігітке дес бермейтін Арман 
жел ұрған жапырақша қалтырады. Сүт 
пісірім уақыттан соң сабасына түскен 
қарт бақандай саусақтарымен мұның 
арқасынан қағып, ризашылығын біл
дірді. Қоштасарда Марал (қыздың есімі 
со лай екен) қимастықпен, жәудірей 
ұзақ қарағанда Арманның жүрегі атша 
тулады.

Ертеңіне жұмыс орнына бұқа мо
йын, балуан тұлғалы тақырбас жігіт 
іздеп келіп «қарттың сәлемдемесі» 
деп қомақты ақша ұсынды. Мұның 
да өңі өте сұсты екен. «Алмаймын» 
деу ге Арманның батылы бармады. 
Түн дегі жігіттердің түртүсін, киген 
киі мін тәптіштеп сұраған тақырбас 
болған жайт туралы ешкімге тіс жар
мауын қатаң ескертті. Бұл үнсіз ба
сын изеген. Басқа амалы да жоқ еді. 
Көп ұзамай «екі жігіт иіс тиіп, уланып 
өліпті» деген жаманат хабар қаланың 
ішін шарлап кетті. Мәйіттерді көзімен 
көргендердің сипаттауымен өлген екі 
адамның Маралды тонаған бұзақылар 
екенін түсінгенде еріксіз тітіркенді.

Арада біршама уақыт өтті. Осы 
аралықта Маралдың көрікті бейнесі 
жадынан бір сәтке де кеткен емес. 
Қою қасы қарлығаштың қанатындай 
қиыл ған, аққұбаша өңіне қара меңі 
әдемі үйлескен ару хор қызындай елес
тейтін. Онсыз мына жалғанның құны, 
мәнмағынасы жоқ тәрізді. Әйтсе де 
Маралды үйіне іздеп баруға тәуекелі 
жетпейді.

Қиял құшағында келе жатқанда 
таныс дауысқа елең етті. О, ғажап! 
Дәл жанында аппақ жүзі қуаныштан 
балбұл жанған Марал тұр. Сол мезет
те өздерінің мәңгілікке табысқанын 
екеуі де іштей сезінді. Түйсіктері ал
дамапты. Күтпеген кездесу махаббатқа 
ұласты. Кейін шаңырақ құруға 
уағдаласты. Бүгін көңілі әлденеге 
алабұртқан сүйіктісі атасының Арман
мен тілдескісі келетінін айтты.

Арман уәделі уақытта қарттың 
үйіне жетті. Мол дастарқан басындағы 

өңшең атан жілік, апайтөс жігіттерден 
алып тұлғасымен дараланған қария 
бұларды ілтипатпен қарсы алды. 
Арманның байқағаны жиналғандардың 
баршасы шалдың алдында байыпты 
сөйлеуге тырысады екен. Қонақтар 
тарқап, өздері оңаша қалғанда Хасен 
қарт айтар сөзін сабақтады.

– Балам, бізді тағдыр табыстырды. 
Тағдыр бірде бетімен, кейде қырымен 
келетіні анық. Мені өмір отқа да, суға 
да салды. Әрнәрсенің өлшемі, асауға 
тұсау, қиянатқа жаза бар. Маралға 
зорлық жасамақ болғандардың ит өлім
мен өлгені – соның дәлелі. Оған менің 
қатысым жоқ деп жалған айта алмай
мын. Ақталуға міндетті де емеспін. 
Бәлкім, сен келешек жарың ның шық
қан тегін, нәсілін білгің келетін шығар. 
Олай болуы заңды да. Ендеше, мұқият 
құлағыңды сал. Зердеңе тоқып отыр.

Қазалының уезд орталығы болға
нын естігенің бар шығар? Менің әкем 
Әбен ояз бастығымен жақын аралас
ты. Көзіқарақты, көкірегі ояу жан 
еді. Үлкен атамыз мұсылманша дәріс 
алған, қасиеті мол, аруақты адам бо
лыпты. Мыңғырған мал ұстап, Ресейге 
үздіксіз кіре айдатқан Әбеннен қайыр 
көргендер ел ішінде жиі кездеседі. 
Адамға жасаған жақсылығың да, істе
ген зұлымдығың да алдыңнан шыға
тыны рас екен.

Сонау қоянның қысында қалың ел 
жұттан қатты тарықты. Қиын шақта 
әкем талайға қолының ұшын созды. 
Әсіресе, бізбен қоңсылас отыратын 
Әйтеннің отбасына барынша көмек 
жасады. Ертеректегі барымта кезінде 
соққыға жығылған Әйтен жарым
жан адам еді. Әйелі Назым да – қой 
аузынан шөп алмас момынның өзі. 
Олардың ауыр тұрмысын білетін 
әкем сауынға сиыр, азықтүлік, киім
кешекке қоса, мініске жарамды жылқы 
берді. Ақыры таусылмастай көрінген 
қыс өтіп, көктем де жетті. Осындай 
күндердің бірінде әкем той жабдығына 
кірісті. Елді жиып, Әйтеннің ұлы Ас
хатты «Хасенім кіндіктен жалқы еді. 
Мен балалы, жалғызым ағалы бол
сын» деп асық жілік ұстатып, «өкіл 
бала» атандырды. Көкпар тартқызып, 
жамбы атқызды. Әкем Асхатты ме
нен ешбір кем көрген жоқ. Тіпті өзінің 
құрдасы Саматтың қызына құда түсіп, 
Асхат отау құрды. «Жас жұбайлардың 
еншісі» деп алдына қыруар мал салды. 
Беу, дүниеай! Бауырына улы жылан 
басқанын, ажалының қанішер, асыран
ды ұлынан келетінін ғазиз әкем қайдан 
білсін?!

Мамыр айы туысымен «Қарадөңнің» 
алқабы жасыл кілемдей құлпырды. Са
мал тербеген алуан гүлдер жаныңды 
жадыратады. Үлкен де, кіші де мәз. 
Үкісі бұлғақтаған арулар, шашба
уы сыңғырлаған келіншектер сырт 
көзге көктегі періштедей көрінеді. 
Жүздері сәл желге тотыққан азамат
тары қарағайдың бұтағындай ірі. Уыз 
қымызға тоғайған қарияларының өңі 
жас жігітке бергісіз. Ақ кимешекті са 
лиқалы кейуаналар елдің құтажа рын
дай.

Жазға салым Ердәулет бай әкесіне 
ас берді. Қисапсыз сойылған малдан 
«Ащыкөлдің» жағасы қан сасыды. 
Бәрінен бұрын қарғақұзғын мелдек
тей тойды. Арғы шеті «Ырғыз», мына 
жағы «Ақмешіттен» ат арытып кел
ген қонақтар апталап, айлап жатты. 
Се йістер аузымен құс тістеген небір 
тұлпарларды баптап, бәйгеге қосты. 
Басаяғы 200ге жуық дүлдүл аламан
да бағын сынады. Бәрінен оқ бойы 
алда келген әкемнің «Сүлікқарасы» 
күллі Сыр бойының мерейін асырды. 
Жүлдеге тігілген нар бастаған тоғызды 
игі жақсыларға байлаған әкемнің 
жомарттығы маң далаға аңыз болып 
тарады. Шіркін, ол бір ішпей мас, же
мей тоқ уақыт едіау!

«Пәле қайда, аяқ астында» деген, 
бәрі күтпеген жерден басталды. Асхат 
«Сүлікқарамен» киік қуып, аяғына жем 
түсірді. Қыздың қалыңына бермейтін 
жануардың аянышты халіне күйінген 
әкемнің өкіл баласына тілі де, қолы да 
тиді. «Ағайыннан асқан жау жоқ» деп 

бекерге айтылмаған. Қызғаныштың 
қызыл өрті өзегін өртеп жүрген 
арамзаларға ілік табылды. Көкем мен 
(біз Асхатты «көке» дейтінбіз) әкемнің 
ортасына араздықтың отын жақты. 
Жалынды үрлеп, жараны ушықтыра 
түсті. Кесірі маған тиді. Кіші отауға 
сәлемдесе барғанмын. Табалдырықтан 
аттай бергенімде көкем «иттің күшігі, 
маған жолаушы болма!» деп жағымнан 
салып жібергені. Мұндайды күтпеген 
едім. Күреске түсіп, жүлде алып жүрген 
балуан жігіттің соққысынан қалпақтай 
ұштым. Бетаузымды қан жуып кетті. 
Ауызбіршілікті ойлап, ешкімге тіс 
жармадым. Бірақ, мен жасырғанмен 
біреулер әкеме жеткізіп барыпты. 
Ақыр соңында көкем мен әкем қайта 
кө ріс пестей араздасты. Бұл менің қа
бырғама қатты батты. Татулыққа сызат 
түсірген «Сүлікқараны» өңірге таны
мал емші Нұркен ұзақ уақыт емдеп, 
қайтадан қатарға қосты.

Кеңес өкіметі орнады. Артель құ
рылғанда еті тірі Асхат төрағалыққа 
сайланды. «Іштен шыққан жау жаман» 
деген, кешегі бауырымыз басы мыз ға 
қара бұлт үйірді. Әкемді «байқұ лақ
сың» деп жиыннан қуып шығыпты. 
Көз жасы сақалын жуып, тұншыға 
егілген әкемді анам көпке дейін жұбата 
алмады. Бұл бастамасы ғана екен. «Ірі 
байларды кәмпескелейді. Итжеккен
ге айдайдымыс» деген суық хабар 
ел ішін шарлап кетті. Бұл нәубеттен 
құтылмасын сезді ме, әкемнің қалаға 
баруы жиіледі. Өзі ешкімге жақ аш
пайды. Бір күні қаладан суыт келді. 
Жанында мылтық асынған төртбес 
жігіті бар. Өңі өрт сөндіргендей тү
тігіп кетіпті. Аласқапас үйлерді 
жық тырды. Таңның атуына қарамай 
суыт көше жөнелдік. Жолжөнекей 
«Ащыкөлдің» маңына аялдадық. Мені 
ертіп алып қалың шидің арасына енді. 
Бір жыңғылдың түбіне құнан өгіздің 
бас терісінен жасалған шанашқа (тері 
қап) салынған әлдебір ауыр заттарды 
асығыс көмді. Сорғалаған терін сүртіп 
«Балам, дәм жазып атамекенге қайта 
оралсаң, осы жерді ұмытпа. Жаңағы 
мен жасырған алтынкүміс өзіңе емес, 
ұрпағыңды асырауға толық жетеді. 
Мен тағдырдың пешенеме жазғанын 
көрермін. Тек, сен аман бол!» деп ұзақ 
егілді.

Алайда Асхат бастаған қызыл 
әскерлер ертеңіне ізімізден қуып жетті. 
Әкемді табан астында атып өлтірді. 
Қаралы көшті ауылға қайтарып әкелді. 
Малмүлік, асыл заттар талапайға түсті. 
Бізді «халық жауының отбасы» деп 
Астраханға жер аударды. Шығарып 
салуға халық көп жиналды.

Шашын жұлып зарланған апам, 
кесір ұлына теріс батасын беріп, жа
нарынан жасы тамшылаған Асхаттың 
әкесі Әйтен, ақ сүтін көкке сауып, ба
ласын қарғаған анасы Назым, бізге 
ат үстінен қамшы үйірген Асхаттың 
тақымындағы «Сүлікқараның» жер
көкті жаңғырта кісінегені әлі көз ал
дымда тұр.

Ресейде бірнеше жылды азаппен 
өткіздік. Ішқұсалықтан анам көз жұм
ды. Мен жападанжалғыз қал дым. 
Бізден бәрі теріс айналды. Бар сү  йе
нерім, жанашырым Сартай наға шым 
ғана. Екеуміз соғыс басталар қар  са
ңында елге оралдық. Ауылда да жақын 
тұтқан жан баласын кездес тірмедік. 
«Байдың құйыршығы» деп белсенділер 
соңымызға шам алып түсті. Опасыз 
адамнан адал ит артық. Көзін аш қан
нан асыраған Ақтөсті ертіп тағы бой 
тасаладық. «Сарыкөлдің» ну қамысын 
мекендеп, жабайы аңдай тірлік кештік. 
Момынды ашындырсаң батырға, ме
йірімдіні нала қылсаң тасбауырға ай
налады екен. Жазықсыз жапа шеккен 
біздің де кегіміз ішімізге мұз болып 
қатты. Қалайда Асхаттың көзін жоюға 
қан шығарып серттестік. Әрі жоспа
рымызды жеделдетіп жүзеге асыруға 
тырыстық.

Көп ұзамай оның тайыншадай иті
нің дәл тұмсығының астынан «Сүлік
қараны» алып кеттік. Аз да болса 
ішіміздің қыжылы қайтты. Асхат жын
данып кетуге сәл қалды. Оқиға күлкілі 

де тосыннан өрбіді. Саяткер, аңшы 
Сартай нағашымның білмейтін пәлесі 
жоқ еді. Бұл жолы тосын айлаға көшті. 
Тайыншадай қасқыр иттің жел жағынан 
ұйыққан қаншықтың кепкен тезегін 
шашып жібергенде қабаған төбет бар 
дүниені ұмытты. Ынтасын аусар би
леп, аласұрып, қыңсылаған иттен аттап 
өттік. Жайшылықта аттың үстіндегі 
адамды жұлып алатын арлан бізді еле
ген де жоқ. Белдеуден «Сүлікқараны» 
шешіп алып, тайып тұрдық.

Бірақ жатқан жыланның құйрығын 
басыппыз. Сыртымыздан аңдушы қой
ғанын байқамаған едік. Ауылға бар
ған сапарымның бірінде қолға түс тім. 
Өңменіме мылтық тіреп, дырау қам
шымен тілгілеп отырып «Сарыкөлге» 
әкел ді. Нарқамысқа бекінген наға
шым ның елден асқан мергендігін бі
летін милициялар сақтыққа көшті. Нә
леттердің жанының тым тәтті екенін 
қайтерсің?! Оққа қалқан ретінде мені 
алға тұрғызды. Денемді тасалап, көл 
ортасына мысықтабандап жақындады. 
Мен болсам қорқыныштан әрі біздің 
келгенімізді білсе, өзі де қарап жатпас 
деген оймен үздіксіз дыбыстаумен бол
дым. Мүлгіген тыныштық. Қостың ал
дында Ақтөстің бауыздалған өлі денесі 
жатыр. «Үріп сездіріп қоймасын» деген 
нағашымның әрекеті. «Сүлікқараға» 
мінген Сартай ұштыкүйлі жоғалды. 
Тұлпардың күйігі өзегін өртеген Асхат 
ашуын менен қайтарды. Бақандай 10 
жылға соттатты.

Зонада Сагит атты баскесерді өл
ті ріп, тағы 10 жыл жамадым. Тұла бо
йын жүн басқан жуан жұдырық тау 
жігітінің озбырлығына шыдамадым. 
Екеуміз ұстасқанда еңгезердей неме 
жеңіне жасырған өткір затпен осып 
жіберді. Бетімді қан жуып, дүние 
шыр көбелек айналды. Сәл кідір сем 
өлетінімді білдім. Жандәрмен ұм тыл
ғанымда, қолым алқымына тиді. Сы
ғым дай қысып, жұлқи тартқанымда 
өңе ші жұлынып кетіпті.

Соғыс уақытының қатал заңы ме
ні қапаста шірітуге айналды. Кеңес 
өкі метіне көңілім ешқашан жылыған 
емес. Өзің ойлап көрші? Әкемнің на
қақтан қанын төкті. Өзімді жазықсыз 
қудалады. Сонда мен бәлшебектердің 
өкіметін не үшін жақтауға тиістімін? 
Алайда мен үшін тірі қалудың бір 
ғана жолы майданға, айыптылар бата
льонына сұрану еді. Өтініш жаздым. 
Өтінішім қабылданып, майданға қа
рулы күзетпен жіберді. Осылайша 
қан ды қасаптың бел ортасынан бірақ 
шықтым. Ажалмен қысқа күнде қырық 
кездесеміз. Айыптыларға қаруды ша
буылға шыққанда ғана береді. Нағыз 
тозаққа жұмсайды. Дегенмен сүйекке 
дақ түсіру маған өліммен тең еді.

«Мейлі, қамасын. Әулетімді тоз
тоз қылсын. Мен еркекше соғысуым 
керек. Анам мен туғанда ұл тудым 
деп қалжа жеген. Қорқақтық жасасам, 
әкемнің аруағы мені кешірмейді» деп 
фашистермен арыстанша алыс тым. 
Бойымды кернеген ашуыза, қан ды 
кекті немістерден алдым. Қарсы кел
генін қурайша жапырдым. Қолмақол 
шайқаста ондаған дұшпанның жанын 
жаһаннамға жібердім. Блиндажға ба
сып кіріп, неміс полковнигін тұтқынға 
түсірдім. Шайқас барысын дивизия 
командирі бақылау пунктінен көріп 
тұрыпты. Ерлігімді бағалады. Мені 
айып тылар қатарынан босатып, тұрақ
ты әскери құрамға ауыстырды. Награ
даға ұсынды. Орденмедальдарым жар
қы рап, соғыстан абыройлы оралдым.

Зұлмат жылдардың зардабы елге де 
оңай соқпады. Ауылда балашаға, шал
кемпір, қатынқалаш қалыпты. Әйтсе 
де, өзегі талған халықтың тірлігіне 
нәр беріп тұрған да солар болатын. 
Бұл дүниенің есесі о дүниеге кетпейді 
екен. Мемлекеттің ақшасын жеп сотта
лып, қамақта өлген Асхаттың жарты
лай құлаған үйін көрдім. Өзі айдауға 
кеткенде әкешешесі аурудың салда
рынан қайтыс болыпты. Әйелі басқа 
біреуге тұрмысқа шығыпты. Ал бала
сы… Маралды тонамақ болған екеудің 
бірі Асхаттың жалғыз ұлы екенін кейін 
білдім. Екі тонаушының да қайғылы 
қазаға ұшырағанын өзің де естідің…

Уақыт бәріне емші. Әкемнің жасыр
ған көмбесін қазып алдым. Соның 
ар қа сында емінеркін өмір сүрдім. 
Үй лендім. Перзент сүйдім. Немерелі 
бол дым. Кейін Маралдың атаанасы 
жол апатынан өмірден озды. Бұл қаза 
маған аса ауыр тиді. Ойлана келе, ата
анасыз қалған жетім балаларды асы
рап, жеткізуді мақсат тұттым. Бүгінгі 
өзің көрген жігіттер – сол балалар. 
Менің ұлдарым, Маралдың бауыр
лары. Олардың көздегені – ізгілікке 
лайықты сый жасау, озбырлықты 
жүгендеу. «Әйел – өмірдің сәні. Ер
кек – үйдің ханы» деген. Құлындарым, 
бірбіріңді аялаңдар. Ең бастысы, шы
найы махаббат, кіршіксіз көңіл екенін 
ұмытпаңдар, – деген қарияның айбын
ды өңін тарамдап жас жуды.

Тағы да бір таң атты. Жаңа көте
рілген күннің әлсіз сәулесі Арманға 
уыз бақыттың хабаршысындай көрінді. 
Солай болғай!

Жұмабек ТАБЫНБАЕВ,
«Сыр бойы».

Қазалы ауданы

– Қорқыт ата атындағы Қызыл
орда университетінің базасында 
об лыстық және аудандарда арнайы 
жұмысшы топтар құрылып, рес
публикалық үлгіге сәйкес 11 бағыт 
бойынша зерттеу жұмыстары 
жүр гізілді. 2022 жылы өңірлік 
жұ  мысшы топ облыс көлемінде 
қу   ғынсүргін құрбандары жер лен
ген жерлер мен халық нара зылы
ғы болған көтерілістер ай ма   ғын 
анық тау мақсатында 7 ау данға 
көш  пелі семинар мен экс пе  ди ция 
ұйымдастырды. Сапар ке зінде бұ
рын беймәлім болып кел ген жер
лер анықталды. Ко  мис  сия  ның 
ал дына қойған мін   дет  тер дің бірі 
жа   зықсыз қуда ланған қуғынсүр 
гін құр бандары мен олардың ұр
пақ  та рынан сұхбат, сауалнама алу 
болатын. Оқиға куәгерлері мен 
ұр пақтарының естеліктері «Ха
лық жады» жинағына енгізіліп 
рес публикалық комиссияға ұсы
ныл ды. Жұмыс барысында, тари
хи жерлерді анықтау кезінде ар хив 
қорларындағы материалдар жә не 
ашаршылықты көзімен көрген дер
дің ұрпақтарының естеліктері пай
даланылды, – деді Д.Омаров.

Мемлекеттік комиссия сая
си қуғынсүргінге ұшыраған 311 
мыңнан астам адамды ақтау үшін 
қолданыстағы заңнама аясын
да жұмыс жүргізді. Зерттеу нәти
же  сін ғылыми тұрғыда рәсімдеу 
үшін Мемлекеттік комиссия мате
риалдарының 72 томнан тұратын 
жинағы бір сериямен әзірленді. Со
ның ішінде 52 және 64томы Сыр 
өңіріне арналған. 

«Кеңестік саясат құрбандары: 
Сыр өңірінің материалдары негі
зінде» (19201950 жж)  құжат тар 
мен материалдар жинағы 52томға 
топтастырылды. Бұл еңбек облыс
тық, аудандық архив қорын дағы 
құжаттар негізінде жинақ талды. 

– Өткен жылдың қазанқа ра
ша айларында облыстың барлық 
аудан орталықтары мен кейбір ел
ді мекендерінде бол дық. Бұл экс
педициялардың мақ саты – жер гі
лікті халықпен кездесіп, аудандық 
жұмысшы топ өкілде рінің атқарған 
ісімен танысу,  аудан көлемінде 
ашар шылық құрбандары және 
жап пай қуғынсүргінге ұшыраған 
адамдардың жерленген орындарын 
анықтау, ұрпақтарымен кездесіп, 
пікір алысу болатын, – дейді Дәулет 
Кәрібайұлы.

Солақай саясаттың кесірінен 
қаншама отбасы асыл азаматтары
нан айырылып, жазықсыз құрбан 
болды. Жиырмасыншы ғасырдың 
бірінші жартысындағы саяси оқи
ғалар миллиондаған адам ның 
өмірін қиды. 1930 жылдары бас
тал ған ашаршылық ұжым дастыру 
сая сатының салдары екені белгілі. 
Ашаршылық жа санды жолмен – 
байлардың малын тәркілеп, қазақты 
дәстүрлі мал шаруашылығынан 
айыру жо лымен жасалды. Нәти
жесінде хал қымыздың сан ғасыр
лар бойы қалыптасқан өмір тыны
сы бұзы лып, өзінөзі реттеп келген 
эколо гиялықэкономикалық жүйе
ден зор лықпен ажыратылды. Қы
зыл  орда облыстық мемлекеттік 
архи вінде 1928 жылы округте 
жүргі зілген ірі байларды тәркілеу 
ша ралары туралы мәліметтер сақ
талған. Қызылорда округіне қа
рас  ты Арал, Қазалы, Аламесек, 
Қар  сақпай округтері көшпелі ау
дан дарға және Қызылорда, Шие
лі, Қармақшы, Тереңөзек ок руг
тері жартылай көшпелі аудан дарға 
жатқызылды.

Деректер бойынша жаппай 
ашар шылыққа 3 миллионға жуық 
қа зақ халқы тап болса, 100 мың нан 
астам адам қуғынсүргінге ұшы рап, 
25 мыңнан астам адам атыл ған. 
Бұл қасірет Сыр елін де айналып 
өткен жоқ. Дәулет Кә рібайұлы әр 
ауданға барған сапарында оған көз 
жеткізгенін айтады.

– Жергілікті тұрғындардың ай
туынша Жаңақорған ауданының 
«Бесарық» ауылы маңайындағы 
«Байғабыл бауы», «Қосым сарай» 
атты  жерлерде аштықтан қай тыс 
болған адамдар көмілген. «Бес
арық» ауылының тұрғыны Медеу 
Зәлетаевтың жетекшілігімен сол 
жерді көріп қайттық. Ақсақалдың 
айтуы бойынша, атасы Байғабыл 
егін, бақша еккен, мал ұстаған, 
диірмен тартқан ауқатты кісі болған 
екен. Арқадан ауып келгендердің 
аман қалуына септігін тигізген. 

Аштықтан әбден қалжыраған ха
лық бір үзім нан іздеп  Жаңақорған, 
Шиелі станцияларына  ілігуді ар
ман еткен көрінеді. Ондағы ойы – 
шойын жолға жету, пойызға оты
рып Түркістанға, одан әрі наны мол 
Ташкент жеріне жетіп жығылу. 
Сонда арыпашып, бірінбірі сүйреп 
келе жатқан халық Жаңақорғанның 
төбесін көріп, одан әрі қадам ба
суға шамасы келмей сол төбеде 
құлап жан тапсырыпты. Қаншама 
адамның сүйегі жатқан бұл төбе 
кеңестік кезеңде «Секретарь төбе» 
деп аталып кетіпті. Ғасырға жуық 
уақыт өткеніне қарамастан бұл 
елді мекенде ашаршылықтың ізі 
сайрап жатыр. Жаңақорғанның 
сол  түстікшығысында  «Ей, жолау
шы! Екпініңді бәсеңдет. Бұл жерде 
ашаршылық құрбандары жатыр» 
деген тақтайша қойылған. Жазу
ды көрген жол үстіндегі кез кел
ген жолаушы аруақтарға Құран 
бағыштап өтері анық. Сол жерлерді 
барып көріп, ауданның тарихшы, 
өлкетанушы азаматтарымен кез де
сіп, ойпікірлерін тыңдадық. 

Қармақшы ауданы Төребай би 
ауылынан 45 шақырым жерде да
рияның жағалауында «Ұзақ ата» 
мешітінің жанында ауа көшушілік, 
босқыншылық кезінде қаза тапқан 
адамдар жерленген. Ағытайұлы 
Ұзақ Қармақшы өңірінде өз қаржы
сына мешіт салдырып, Бұқара, Са
мар қаннан молдамұғалім алдыр
тып, сол төңіректің балаларын өзі 
қаржыландырып оқытқан ауқатты 
адам болған. Қазір мешіттің  орны 
ғана бар.  Сондайақ экспедиция 
ба рысында сол  ауылдағы қуғын
сүр гін құрбаны болған Базарұлы 
Жүсіп қажының мешітінде ұрпақ
тарымен кездесіп пікірлестік. Жү
сіп қажы кезінде Бұқарада «Көкіл
таш» медресесінде діни ілім ал ған, 
татар, араб, парсы, шағатай тіл
де рін білген, қажылыққа үш рет 
барған, елді бірлікке, еңбек етуге 
шақырған заманының көзі ашық, 
көкірегі ояу азаматы болған. 1932 
жылы тұтқындалып  Уәлі баласы 
Байзақ және Жұбан баймен бірге 
сотталып, Ақтөбе өңіріне жер 
аударылған. Ұрпақтарының айтуы 
бойынша, қажы молданың тұқымы 
деп өткен ғасырдың  5060 жылда
рына дейін қуғын көрген, – дейді 
ғалым. 

19281929 жылдардағы байлар
дың малмүлкін тәркілеу кезінде 
қазақ халқының біраз бөлігі көр
ші елдерге көшуге мәжбүр болып 
атамекенін тастап кеткен. Сол 
тұста Сыр өңірінің  байлары мен 
дін ұстанған молда, ишандары өз
деріне қарасты ағайынтуысымен 
Өзбекстан, Қарақалпақ еліне, Тә
жікстан арқылы Ауғанстан жері не 
жан сақтау үшін ауа көш кен. Зерт
теушілердің айтуынша, «Қара өзек» 
ауылында орналас қан жүй ке ауру
лары колониясы туралы мәліметтер 
де жұтаң. Алдағы уақыт тарда осы 
бағыттағы зерттеу жұ мыстарына 
көңіл бөлінуі керек. 

Экспедиция барысында тың 
деректер мен жаңа  мәліметтерді 
жинақтау тек далалық аймақтарда, 
ауылдық жерлерде ғана іске ас
қан жоқ. Сонымен қатар ортақ пі
кірлесу, ұсыныстарды талқылау 
және идея алмасу арқылы аудан 
ор  та лықтарында көшпелі семи нар 
тәртібінде де  жалғасты. Қилы тағ
дырдан ХХ ғасыр дың 2040 жылда
рында адам дар дың басынан өткен 
оқиғалар жөнінде сыр шертілді.

Кеңестік билік тұсында қуғын
сүргін зардабын дәстүрлі дін өкіл
дері де көрді.  Сыр бойындағы 
молдалар, хазіреттер, ишан дар да 
солақай саясаттың құр баны бо
лып, жазықсыз қудалан ды. Ел ау
зындағы әңгімелер мен ес теліктер 
жинақталып, архив құ жат тарынан 
құнды деректер анық талуда. Бұрын 
белгісіз болып, жа зықсыз жапа 
шеккендердің есім де рі анықталып, 
ақтаңдақ беттер ашы луда. 

Мемлекет басшысы «Біз жазық
сыз жазаланғандардың әрқайсысын 
еске сақтау арқылы кемел келешек
ке жол ашамыз. Болашақтың берік 
негізі тәуелсіздіктен бастау алады» 
деген болатын. Жазықсыз құрбан 
болғандардың есімдерін ұмытпай, 
оларды әрқашан есте сақтау, өт
кенге салауат етіп, ақтаңдақтар 
ақиқатына тереңірек мән бере 
ұғыну – бүгінгі ұрпақтың парызы. 

Айсәуле ҚАРАПАЕВА,
«Сыр бойы»

САН САЛА

Қайтарымсыз неси-
еге ие болған Арал ау-
даны Сексеуіл кен тінің 
тұрғыны Арайлым Ерім
бетова тоқыма өнеріне 
ба ла кезінен қызыққан. 
Алға шын да ілмекпен 
тоқуды ұс тазы Сұлушаш 

Жүсі повадан үй ренген. Ал қазір 
сол қызы ғу шы лығын кәсіп көзіне 
айналдырып, табыс табуда. 

– Әр кәсіптің өзіне тән қиын
дығы мен жауапкершілігі бар. 
Менің ісіме ең алдымен отба-
сым қолдау таныта ды. Әсіресе, 
қыздарымды қол өнер ге баулып 

келемін. Үлкен екі қызым то
қуды әжептәуір меңгерген, кіші 
қызым небәрі 1сынып оқу шы
сы болса да, ынтасы мол. То
қыма өнері сәннен қалмайды 
жә не заман талабына сай жаңа 
бренд тер шығаруға болады. Бұл 
бі ріншіден, еңбекті кә сіпке ай 
налдырса, екінші жа ғынан ло
гикалық ойлауға әсе рі мол. 
Мұнда түстердің үйле сім ді лігі, 
бірбірімен жарасымы, дәл дігі 
маңызды, – дейді қол өнерші. 

«Күміс алқалы» ана мон
шақтардан түрлі бұйым дар мен 

бірге тоқыма аяқ киім дер жасай-
ды. Тұрақты тұ ты нушылар мен 
тапсырыс бе рушілер көп.  Өткен 
жылы ау данда  ұйым дастырылған 
«Болашаққа қа дам» көрмесінде 
қолөнер бұ йым дары көпшіліктің 
көңі лінен шығып, тез сатылып 
кетіпті. Алдағы уақытта тыным-
сыз еңбек етіп, өнерін өрістетіп, 
кәсібін дамытуды көздейді. 

Назерке   НҰРХАН,
Қорқыт ата атындағы 

Қызылорда университетінің 
студенті

КӘСІП

Тоқыма – ежелден келе жатқан және бүгін де өзектілігін 
жоғалтпаған өнер. Ол шығармашылық пен техникалық 

шеберлікті біріктіріп, әсем туындылар жасауға мүмкіндік 
береді. Жанға жайлы, денеге жұмсақ тоқыма бұйымдары 

әлі күнге дейін сәннен қалмай келетіні де сондықтан. 

Күн ұзарып, Тайгаға көктем келді,
Қылтиып гүл көктеді бөктердегі.
Қарсы бұтақ қасқайған қарағайдың,
Қылқан, бүрі ерекше түрге енеді.
Бұл көктемнен тағдырлас асыл ерлер,
Басының бостандығын күткен еді.
Тұңғиықтың иірімі – ГУЛАГтарда,
Талай жыл төзімдерін үккен еді.

Күн ұзарған Тайгада қара балшық,
Ағаш кесер жерлердің бәрі шалшық.
Паектың қара нанын талғажаулап,
Шылап жеген чаганың сөлі талшық.
Жол шетінен көз тартып 

«Мырза қайың»,
Менмұндалап тұрады «НуКу айшық».
Жас жапырақ желпілдеп тіл қатады:
Мұңдасатын достарға тілек айтып.

Мың тоғыз жүз елу тоғыз, сәуір келді,
Тайга түлеп, табиғат тәуірленді.
Балдидің бұршақ салған жайсаң жары,
Таң бозымен елестеп түсіне енді.
Көріп тұрмын дегендей ишараты:
«Ел көшкен, ен жайлаудан пешенеңді.
Шаңырақты көтертіп, уық шаншып,
Зейфуным керіп жатыр керегемді».

«Кере сала асылым, керегемді,
Сұқ саусағы көрсетіп оң кеудемді,
Жарықтық, аялап тұр иткөйлек пен,
Торқа жібі түктенген сұр жейдемді».
Көрмеген немеремнің иткөйлегі,
Құпия жолмен Тайгаға жеткен еді.
Оң кеудеме тігілген сол пәкизат,
Тұтқындарға нұрсәуле сепкен еді».

Елестетіп періште ақ қанатын,
Иткөйлектен тұтқындар бақ табатын.
Жалғанда сәби иісіне не жетер деп,
Аялайтын, иіскеп, шаттанатын.
Маңдайларын тигізіп, көзін жұмып,
Кірпіктерден ыпыстық жас таматын.
Тәңірден тілек тілеп топ жүректер,
Үнсіз тұрып бір мезет, бір соғатын. 

Күн ұзарған Тайгада алакеугім,
Тастөбеден қараған ағаш зәулім,
Арайдың алқымынан нұр себеді,
Тұтқынның алдандырып ала кеулін.
Аш құрсақ, жұтқыншағын жібітеді,
Ағаш отта қайнаған қара шәугім.
Діңкелеген денеден тер тамшылап,
Рахатын сезінтер «ойхой, беудің».

Тайгада жомарт кез бар жемтік берген,
Тұңғиық, тылсым да бар қауіп керген.
Балдиді достарымен сан қатерден,
Сақтаған қойнындағы «Ұлы мерген».
Жан тәсілім етерде ниет бұрып,
Қоштасты «НуКу» ғалым, 

қайран ерен.
Сәби иісі жетектеп соңғы демін,
Қамырдан қыл тартқандай 

жүре берген.

Қара талға жармасқан шілік барды,
Бір жағы үңгір, бір жағы түйетайлы.
Қасынан өткен кезде дем бөлініп,
Сездіретін тартылыс, тосын жайды.
Сол күні аяқасты күн күркіреп,
Көкті жапты қара бұлт найзағайлы.
Көбесі сөгілгенде қара аспанның,
Тоғытылды бір дене оттышарлы.

Сол, отты шар жылжыды сусыл қағып,
Қалғандай көк аспанның жанары ағып,
Бір секірді, бір жүрді, құлдилады,
Бұрылмады, қара үңгір – нысан, бағыт.
Сатырлап үңгір жапқан қу бұтақтар,
Әсер берді жатқандай отқа жағып.
Сонан соң, атқылады қара құрым,
Секілді қақпағы ұшқан қара табыт.

Құдіретай, әлгі шар қақ жарылды,
Шіліктің бұтағына бу қарылды.
Тоғыз жігіт айқасып тұрып қалдық,
«Көрерміз» деп Жаратқан салғаныңды.
«Табытты» мекендеген топ жыландар
Қара үңгірден бытырап бізге ағылды.
Ұшқыр ой, тек ұлы тіл кейіптейді,
Жанталасқа айналған қасқағымды.

Біреуі жорғалады, бірі атылды,
Өштескендей түйсік, түр бұратылды.
Енді бірі жармасып, иық аттап,
Жалаңдатып айқарды айыр тілді.
Тұтқиыл састырғанмен, сезім берді:
«Иткөйлек ысырар» деп сұрапылды.
Алланың құдіреті ме, кім біледі,
Қасиеті тағы да сынатылды.

Иткөйлек қасиеті сынатылды,
Бақидан сауғалады жәннатымды.
Қара шұбар жыланның бесалтауы,
Белуардан, иықтан құлатылды.
Ой, пірай, біле алмадым, сәйкестік пе?
Бас жағы құбылаға қаратылды.
Жан кетіп, ирелеңдеп қала берді,
Ақ құймайақ жамылып қара түнді.

Дір еткізді таң бозы құлан иек,
Жан жары – айдалада қалған сүйек.
Рухы ұшып келіп ұйытты ма,
Әділдік айғағынан асыл мәйек?!
Тоң қойнында іркіт те іріп жатыр,
Арсыздардың арқауы – жалған дәйек.
Қасірет, қайғы тартқызған талай жанға,
«Тарантулдар» бірбірін жалмап әлек.

Тасығандай бұла күш тұла бойдан,
Арыла алмай жатқанды құрақ ойдан,
«Балди, Балди, тұр», – дейді Серый 
келіп,
Кирзі етігін көрсетіп жамап қойған.
– «На работу не пойдем, соберемся»,
Барактарда жоспарлы ашық майдан.
Үркіткен, үрей үрлеп жендеттерді,
«СтепЛагтан» басталған қанды сойқан. 

Оқиға көп Тайгада бастан өткен,
От оранған, жоғалған, қанды кешкен.
Сібірдің өзенімен мәңгілікке,
Сұрауы жоқ ерлер бар ығып кеткен.
Саясат құрбандарды қан қақсатып,
Қасірет иіріміне жанын жеккен.
Енді, міне, жылымық желі есіп,
Кейбіріне бостандық үні жеткен.

Кіріп шығып шенділер казармада,
Тізімдейді, кейде іліп хабарлама,
Сұр папкі, қара қапшық қотарады,
Кім біледі, олары хаттама ма?!
Тұтқынның не түрі бар, сансанатты,
Жазықсыз «жау» дегендер ақтала ма?!
Кіріптарда дос болған жігіттердің,
Бұйырта ма елдерін ХақТағала?!

Елі, жұртын ұйытқан өзегінде,
Жан сырлары жаралы жүрегінде,
«Халық жауын» іріктеп іліп жатыр,
«Рахымшылық» дегеннің кезегінде.
Осы күнге жетпеген боздақтар бар,
Алып кеткен арманын жетегінде.
Ар түтіліп, ақиқат жылап кетті,
Дариғаай, дүниеден өтерінде...

Мезгіл еді, ай күнді иектеген,
Төрт адам жалғыз жолды жиекпенен,
Келе жатыр, бағыты шеткі барак,
Қолсаусағы тынымсыз ербеңдеген.
Ізінде айдауыл бар түрі таныс,
Шинелінің етегі желбеңдеген.
«Ахали, Балди, Сережа тізімдегі, 
Келесіңдер штабқа ертең деген»...

Бесеу еді туғандай бір анадан,
Мәрт мінезді, бір ойдан, бір санадан.
Тоғыз ай бұрын жерледі «НуКу» 

досты,
«Ақ қайыңның» түбінен көр сұраған.
Басына айшық қойып мұсылманша,
Арылтты тағдырласты жан азадан.
Саибты басқа жаққа ауыстырды,
Ақталар үміт беріп сол қаладан.

Сергей қалды үйленіп шор қызына,
Балап жүрген өзінің жұлдызына.
Ахалиды күтуде түркімендер,
Арда ұлтын сыйғызған болмысына.
Балди мырза жол тартты Кемерінен,
Ат байлатқан атажұрт қазығына.

Соңғы үкім – он сегіздің он бір жылын,
Тастап барад(ы) Тайганың тамұғына.

Отыз екі ОГПУ қарғыс атқан,
Қырық сегіз НКВД жала жапқан.
Штрафбат, Ладога мен Сталинградта,
От кешті ортасында қанды майдан.
«Үш барып, үш келесің, қиянға» деп,
Дәл айтыпты жан жары түбі сойдан.
Алпыс жеті ғұмырдың жиырма екісін,
Елден жырақ өткізді Балди, қайран...

Жеті жыл ерте босап елге келді,
Рухы мықты азамат, ерден еді.
Ізін аңдып, хаттарын тексеретін,
КГБнің құпия шенділері.
Дос құрметіне атады «Ибраhим» деп,
Алпыс бірде туылған немерені.
Елім деген жанкешті құрбан жандар,
Ақиқат келеріне сенген еді.

Қиып, әрлеп жасаған қарағайдан,
Ала келді өзімен бір шамадан.
Ішінде естелік бар достарынан,
Бірге өткен қылкөпір, жаржағадан.
Күнделігін, кей затын тәркіледі,
КГБнің үнсізі қаралаған.
Ақталса да, ғасырдың еншісінде,
Ізі қалды жүрегін жаралаған.

Жылу берген ғажайып кебенектей
Кебінді кері итерген ергенектей.
Тағдырдың тауқыметін тартқандарға,
Иткөйлектің қуаты балғын көктей,
Себепші де болғанды серпілуге,
Сілекейін суалтпай, сөлі кеппей.
Қасиеттің тұмары – сол иткөйлек,
Қобдишамда сақтаулы иісі кетпей...

Иткөйлек қасиеті

ТОҚЫМА БҰЙЫМДАР СӘННЕН ҚАЛМАЙДЫ

Ардагер ұстаз Қармақшы ауда
нындағы Тұрмағамбет ақын аты-
мен аталатын ауылда дүниеге келді. 
Н.Гоголь атындағы Қызылорда 
пе дагогикалық институтынан фи-
зикаматематика пәнінің мұғалімі 
мамандығын алған. 

Атасы Байғұлы, өз әкесі Әмзе
бек, анасы Қойқын түйгені мол, 
айтары бар ел құр метіне бөленген 
ақжарқын кі сі лер еді. Атақты 
Жиен бай жы рау дың бел баласы 
Үрістембек жы рау Байғұлы ақ
са қалдың қарын дасымен шаңы
рақ көтереді. Кешегі күміс көмей 
Көшеней мен Бидас жырау Бай
ғұлыға жиен болып ке летіні тарих-
тан тағылым беріп тұрған тәрізді. 
Ұстаздардың ұстазы атанған ке
йіпкеріміздің негізгі тәрбие өзегі 
осында болса керек.  

Ол еңбек жолын Қармақшы ау-
даны Жаңажол ауылындағы №107 
орта мектепте ұстаздықтан бастай-
ды да, туған жері Тұрмағамбет 
ауы лындағы №29 орта мектепке 
ауысып, осында қызметін жал ғас
тырды. Кейін мектеп директоры, 
ұйымдастырушылық қабілетінің 
ар қасында көптеген істің көшбас
шысы болды. 1990 жылдан 2012 
жылға дейін мектеп директоры 
қызметін абыроймен атқарып, зей-
нет демалысына шықты. 

Мектеп басшылығында жүр
ген жылдары пән кабинеттерінің 
талапқа сай жабдықталуына күш 
салды. Ондағы мақсат – оқушы
ға тәжірибе арқылы салауатты са
на қалыптастыру. Өзіне де, өз ге
ге де талап қоя білетін және сол 
үде ден шығуға жұмыс жасай тын. 
Нәтижесінде мектеп оқушы лары 
аудандық, облыстық тіпті респуб
ликалық байқаулардың жеңімпазы 
атанып жүрді. 

Мектеп басшылығының баста-
масымен 1996 жылы Қызылорда 
қаласында мұғалімдердің респуб
ликалық ғылыми конференция-
сына ұсынған «Халықтық педа-
гогика – ұлттық тәрбие негізі» 
тақырыбындағы ісшарасы үздік 
деп танылып, республика аумағына 
әдістемелік құрал ретінде таратыл-
ды. 19992003 жылдар аралығында 
білім гранттарын жеңіп алу да үздік 
көрсеткіштерге жет ке ні үшін №29 
орта мектебі Қа зақ станның үздік 
100 мектебінің қа тарына енгізілді. 
Бұл ұжым же тістігінің жарқын 
көрінісі болатын. 

Дариха апайдың тағы бір қай
раткерлік қыры – үнемі ізденіс 
үс  тінде жүретіні. Соның бірі – 
оқу  шыларға бабалар мұрасын наси-
хаттау, өнер туындысымен таныс
тыру үшін ашылған мектепішілік 
музейдің жандануы.

«Сыр елі – жыр елі» деп ата-
латын бұрыш 1973 жылы Қазақ 
КСР Оқу ісінің үздігі Қаражан Қо
жабаевтың бастамасымен қазақ 
тілі мен әдебиеті пәні кабинетінен 
ашылған болатын. Мұғалімдер мен 
оқушылардың ізденісі арқылы ең 
алғаш жергілікті ақынжыршылар 
шығармалары, өмірдеректері жи
нақталып толықтырыла түсті. Оған 
әйгілі Тұрмағамбет шайырдың та
қиясы мен тұтынған заттары қо
йылды. Ақынның ұлы Әбдірауық 
ақсақал пышақ пен оның қынын, 
көзәйнегін табыстаған болатын. 
Бес бөлімнен тұратын мектеп 

му зе йіне Ешнияз салдан бас тап 
шежіреші Үбісұлтан Аяпов, Әли
акбар Жұматаев, Запа Дәулет баевқа 
арналған бөлімдер топтастырылды. 
Сонымен қа тар Кеңес Одағының 
батыры Тәйім бет Көмекбаев, Со
циалистік Еңбек Ері, Батыр ана 
Сәлима Жұ ма бекова жайлы дерек-
тер де осын да жинақталды. Өлке 
тарихы қат талған музей бүгінге 
дейін көп шілік қазынасына айна-
лып отыр.

Ұстaз – өзен секiлді, айнала-
сына нәр беріп, жанындағыларды 
жайқалтып жіберетін күш иесі. 
Шәкірттеріне шуақ төккен күн 
тәрізді. Ғибратты ғұмыр иесі осы 
үдеден шыға білген майталман ма-
ман. 

– Оқушы озат болу үшін мұ
ғалім, атаана үнемі байланыста 
болуы керек. Сабақ беру тек сы-
ныппен шектелмеу қажет. Сонда 
ғана елге тұтқа боларлық тұлға 
тәр биеленеді. Қыздарға шаш қи
дыр ған жоқпын, ер балаларға ша-
шын өсіруге үзілдікесілді қарсы 
болдым. Мектеп формасын киюін 
міндеттедім. Оқушы екенін өзі де, 
өзге де сезінуі керек. Сабақтан тыс 
уақытта балаларды еңбекке баули-
тынбыз. Ал оқу мен еңбек – өмірдің 
даңғыл әрі дұрыс жолы.

Сырттай қарапайым болға ны
мен, тарихтағы ұлы істі атқарып 
жүр гендер – ұстаздар екені дау-
сыз. Жас ұрпақтың санасына сы-
налай ен гізетін тәлімтәрбие, үлгі
өнегесі өлшеусіз. Білімге баулып, 
биікке ұшыратын оқушыларының 
оқуда озат, өмірде патриот болуы 
мұғалім ұстанымына байланысты, 
– дейді ардагер бізбен әңгімесінде.

Дариха апайдан дәріс алып, 
бү гінде еліміздің әр саласында 
абы ройлы қызмет атқарып жүр
ген шәкірттері жүздеп, тіпті мың
дап саналады. Олардың «жүз 
жы  рау дың отаны» атанған киелі 
Тұр  ма ғамбет ауылынан түлеп 
ұшып, қоғамнан өз орнын табуын-
да ұс  таз қолтаңбасы жатыр. 

Ұлы Абай: «Адамның адамшы
лығы – жақсы ұстаздан» деп мұ
ғалім тәрбиесі мен өнегесі оқушы 
болашағының түп қайнары екеніне 
көңіл аударды емес пе?! 

Д.Әмзебекова «Білім беру ісінің 
үздігі» атанды, Білім министр
лі  гінің «Құрмет грамотасымен» 
ма  ра патталды. «Үздік мектеп 
дирек торы – 2008» номинациясын 
иеленді. Бұл – ұзақ жылғы еңбектің 
жемісі. 

Әр адамның өмір жолы – бір та-
рих. Алайда дара жолын тауып, өз 
қолтаңбасын қалдыру әркімнің өз 
еншісінде. Бұл тұрғыдан алғанда 
Дариха Әмзебекқызы ізгі мұратына 
жетті деуге болады. Өйткені, бар 
болмысымен бала бағбаны атан
ған ардақты тұлға хакім Абай айт
пақшы, дүние кетігіне  кірпіш бо-
лып қаланды. 

Жетпістің белесіне шыққан ар-
дагер әлі де білім саласының бет
алысынан күнделікті хабар алып, 
әлеуметтік мәселелерді жиі зерде-
леп, өз пайымын білдіріп отырады. 
Ме кенжайы да мектепке етене 
екен. Ондағысы зейнетке шықса 
да, бі лім ордасымен көңіл үндесіп 
тұр сын дегені болар.

Тұрар БЕКМЫРЗАЕВ,
«Сыр бойы» 

БІЛІМГЕ БАУЛЫП, 
БИІККЕ 
ҰШЫРҒАН

Өмірге 
бағдаршамдай жол 

сілтеп тұратын, тәлім-
тәрбие кілтін ұстаған, 

саналы ғұмырын 
білім беруге арнаған 

ұлағатты ұстаз Дариха 
Әмзебекова биыл 70 

жасқа толды.

Жарамсыз деп есептелсін
«Сапақ» өндірістік коперативінің Қызылорда филиалы (БСН 

190941017990) Жарғысының (мемлекеттік және орыс тілінде) түпнұсқасы 
жоғалуына байланысты жарамсыз деп есептелсін.

31 МАМЫР – САЯСИ ҚУҒЫН-СҮРГІН ҚҰРБАНДАРЫН ЕСКЕ АЛУ КҮНІ

Түсініктеме:
«Чага», қайың ағашының діңін де өсетін саңырауқұлақ. Сібір тұтқын да рының 

«шайы».
«Мырза қайың» – тұтқындардың ықыласы ауып, сырласына айналдырған ерекше 

аққайың. Олар келгенде жапы рағы жалбырап, сезім береді екен. Жұ мыстан қайтар 
жолда діңін тіліп түтіктер қойып кетсе, таңертең ыдыс сөлге (сок) толып тұратын 
болған. Оны «Мырза қайың» атандырған. Достары «Ну-Ку» ғалымды өтініші бойынша 
сол аққайыңның түбіне жерлеген. 

«Ну-Ку айшық» – құлпытас айшық. Әкесі молдаван, шешесі қыпшақ қызы, «халық 
жауы», «Ну-Ку»-дың басына өтініші бойынша мұсылманша, ағаштан ай ойып орнатқан 
құлпытастың атауы. «Ну-Ку» оның лақап аты, екі фа милияның соңғы бір-бір буынан 
құ ралған (Мокану және Илиеску).

«Зейфун» – 28 жасында репрессия салдарынан дүниеден өткен Балдидың зайыбы.
«Ақ құю» – қазақ жыланды қинап өлтірмеген, басына ақ құйып шығарып тастаған.
«Серый» – Сережаның лақап аты.
«СтепЛаг» – Кеңгір өзені жағасына орналасқан «халық жауларына» ар налған ерек-

ше лагерь. СтепЛаг-тағы 40 күнге созылған қанды қырғын кө те рілістен соң, өкілетті 
орган саяси тұт қын дардың көпшілігінің ісін қайта қа рауға мәжбүр болды. СтепЛаг 
1957 жылы біржола жабылды.

«Ахали, Балди, Саиб» – Ахалы түр кіменнің, Балди – Ақжанов Бала пан ның, Саиб – 
Санаев Ибраhимның лақап аттары.

«Шор» – Кемер облысын мекен дейтін түркітектес халық.
«Ергенек» – киіз үй есігінің сыртынан бастырып, жауып қоюға арналған құрал.

Эпилог:
Балди Кемерден оралған 1959 жыл  дың мамыр айынан бастап, алыс-жа қыннан оны-

мен көрісуге келгендер, сә лем бе рушілер ұзақ уақыт толастамады.
Бірде, Хорезм, Үргеніш, Қызылқа ладан келген сыйластары мен туыс тарының 

құрметіне туған құдасы Кө беген Лекерұлы (ол да «халық жауы») ас берді. Талай 
әңгіменің тиегі ағы тылды. Сол асқа қатысқандардың есін де сақталған мына әңгіменің 
төркінін тектілік демей не дейсің?! 

– Көке, – деді Балди, жүзін Көбе генге бұрып, «Сапақ бидің (Көбегеннің туған 
нағашысы), «Үш тұңғыш киген иткөйлек дау шешеді» деген даналық сөзі есіңізде бо-
лар... Мен ұлымды үй лендіріп отау қондыра алмадым, ал ғашқы немеремнің дүниеге 
келгенін, тәй-тәй басқанын көрмедім, тілі шығып былдырлағанын естімедім. Бұрын да 
жақын жандар едік, баламды Алла сіздің жалғыз қызыңызбен жұптастырды. Қия мет-
қайымнан өтіп, Тайгада тұң ғыш немеремнің иткөйлегін иіскеп жү ру бақыты бұйырды, 
өздеріңмен, елім мен табыстым. Менің айналама жа саған қамқорлығыңа бек ризамын. 
Енді Алланың құдіретімен, талай жан ды ажалдан сақтаған иткөйлекті, ыстығыма 
күйіп, суығыма тоңған жан кешті қарындасым, мына отырған Зы лиха Көкенқызына 
аманаттаймын. Күн дердің күнінде иесіне табыстар. 

Тыңдағандардың көзіне жас іркілді. Әрі қарай, «Үш тұңғыш киген иткөйлек дау 
шешеді» деген қағиданы, оның қасиетін, сөзге шешен, дүр атанған Кө беген тарқатқан 
еді. Бұл оқиғаға да алпыс жылдан асыпты.

Даража БАЛАПАН,
Қазақстан Жазушылар одағының мүшесі,

Т.Айбергенов атындағы сыйлықтың лауреаты


